
ՙ__՚_____________2019 թ. N ____-Ա
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ 
Հիմք ընդունելով «Կառավարչական իրավահարաբերությունների կարգավորման մասին» ՀՀ օերնքի 5-րդ հոդվածի 5-րդ մասը` Հայաստանի Հանրապետության կառավարությունը ո ր ո շ ու մ է.
1.  Պետական գույքի կառավարման կոմիտեի տնօրինության Հայաստանի Հանրապետության Սյունիքի մարզի Գորիս քաղաքի Տաթևացու 9/1 հասցեում գտնվող 7 736 777 ՀՀ դրամ սկզբնական արժեքով 197,5 քառ.մետր մակերեսով տարածքը և Հայաստանի Հանրապետության Արմավիրի մարզի Արմավիր քաղաքի, Մյասնիկյան 15ա/1 հասցեում գտնվող 72 000 000 ՀՀ դրամ սկզբնական արժեքով 610,4 քառ.մետր մակերեսով տարածքն ու դրա զբաղեցրած, օգտագործման ու սպասարկման համար անհրաժեշտ 0.05552 հա հողատարածքը, Վիճակագրական կոմիտեի տնօրինության Հայաստանի Հանրապետության Գեղարքունիքի մարզի Սևան քաղաքի Նաիրյան 1-ին նրբանցք հասցեում գտնվող վարչական շենքի 11 225 686 ՀՀ դրամ սկզբնական (վերագնահատված) արժեքով 273.34 քառ.մետր մակերեսով 2-րդ հարկի տարածքը (այսուհետ՝ անշարժ գույք) հետ վերցնել և ամրացնել Արդարադատության նախարարությանը՝ արդարադատության նա​խարարության հարկադիր կատարումն ապահովող ծառայության համապատասխան տարածքային ստորաբաժանումների աշխատանքային գործունեությունն իրականացնելու համար:

2. Արդարադատության նախարարին՝ Պետական գույքի կառավարման կոմիտեի նախագահի և Վիճակագրական կոմիտեի նախագահի հետ համատեղ, սույն որոշումն ուժի մեջ մտնելուց հետո, եռամսյա ժամկետում, Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների կատարումը:
3. Սահմանել, որ սույն որոշման 1-ին կետում նշված անշարժ գույքի պահպանության ծախսերն իրականացվելու են Հայաստանի Հանրապետության արդարադատության նախարարարության հարկադիր կատարումն ապահովող ծառայության ընդհանուր միջոցների հաշվին:
Տ Ե Ղ Ե Կ Ա Ն Ք
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ
Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության Արմավիրի և Գորիսի տարածքային ստորաբաժանումներն իրենց աշխատանքային գործունեությունն իրականացնում են վարձակալած տարածքներում: 

Պետական սեփականություն հանդիսացող որևէ իրավաբանական կամ ֆիզիկական անձանց կողմից չօգտագործվող տարածքներում ՀՀ արդարադատության նախարարության դատական ակտերի հարկադիր կատարումն ապահովող ծառայության կողմից կատարված ուսումնասիրությունների արդյունքներից ելնելով՝ արդարադատության նախարարության կողմից 2018 թվականի հուլիսի 6-ի N 01/22/59603 և օգոստոսի 3-ի N 01/22/618924 գրություններով առաջարկվել է ՀՀ արդարադատության նախարարության դատական ակտերի հարկադիր կատարումն ապահովող ծառայության կողմից վարձակալությամբ զբաղեցրած տարածքները փոխանակել Պետական գույքի կառավարման կոմիտեի տնօրինության ՀՀ Սյունիքի մարզ, ք. Գորիս, Տաթևացի 9/1 և ՀՀ Արմավիրի մարզ, ք. Արմավիր, Մյասնիկյան 15ա/1 հասցեներում գտնվող ազատ տարածքներով: 
Միաժամանակ հաշվի առնելով, որ Դատական ակտերի հարկադիր կատարումն ապահովող ծառայության Գեղարքունիքի մարզային բաժինն առանց իրավական հիմքերի 2001 թվականից զբաղեցնում է ՀՀ վիճակագրական կոմիտեի տնօրինության քաղաք Սևան, Նաիրյան 1-ին նրբանցք 13 շենքի 2-րդ հարկը, ՀՀ գլխավոր հարկադիր կատարող, արդարադատության գնդապետ Հ. Հակոբյանը 2018 թվականի սեպտեմբերի 13-ի N 9311 գրությամբ առաջարկել է քննարկել նաև նշված տարածքը Ծառայությանը տրամադրելու հարցը:  

Ելնելով վերոգրյալից և հաշվի առնելով, որ նշված տարածքները ՀՀ արդարադատության նախարարության դատական ակտերի հարկադիր կատարումն ապահովող ծառայության կողմից զբաղեցնելու դեպքում կնվազեն պետական բյուջեի ծախսերը, Պետական գույքի կառավարման կոմիտեն մշակել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով նախատեսվում է ՀՀ Սյունիքի մարզի Գորիս քաղաքի Տաթևացու 9/1 հասցեում գտնվող 197,5 քառ.մետր մակերեսով տարածքը, ՀՀ Արմավիրի մարզի Արմավիր քաղաքի, Մյասնիկյան 15ա/1 հասցեում գտնվող 610,4 քառ.մետր մակերեսով տարածքն ու դրա զբաղեցրած, օգտագործման ու սպասարկման համար անհրաժեշտ 0.05552 հա հողատարածքը և ՀՀ Գեղարքունիքի մարզի Սևան քաղաքի Նաիրյան 1-ին նրբանցք հասցեում գտնվող վարչական շենքի 273.34 քառ.մետր մակերեսով 2-րդ հարկի տարածքն ամրացնել Արդարադատության նախարարությանը՝ արդարադատության նախարարության հարկադիր կատարումն ապահովող ծառայության համապատասխան տարածքային ստորաբաժանումների աշխատանքային գործունեությունն իրականացնելու համար:
ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեի ծախսերի նվազեցում:

ՏԵՂԵԿԱՆՔ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:
ՏԵՂԵԿԱՆՔ

«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ շահագրգիռ մարմիններից ստացված առարկությունների և առաջարկությունների վերաբերյալ 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	1
	2
	3
	4

	ՀՀ ֆինանսների նախարարություն             06.09.2018թ.

թիվ  01/8-2/16037-18

	Որոշման նախագծի վերաբերյալ հայտնում է, որ նախագծի ընդունումը՝ ՀՀ արդարադատության նախարարության հարկադիր կատարումն  ապահովող ծառայությանը ամրացվող տարածքների պահպանման հետ կապված, կառաջացնի ՀՀ պետական բյուջեից տարեկան շուրջ 2.5 մլն դրամի լրացուցիչ միջոցների հատկացման անհրաժեշտություն, որն առաջարկվում է իրականացնել ծառայության պահպանման համար նախատեսված ընդհանուր միջոցների հաշվին:

	Ընդունվել է

	Հարցի կարգավորման նպատակով Որոշման նախագիծը լրացվել է նոր 3-րդ կետով


	ՀՀ անշարժ գույքի կադաստրի կոմիտե 03.09.2018թ.                         թիվ ՍՊ/4978-18

	Որոշման նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն
	

	ՀՀ արդարադատության նախարարություն
11.09.2018թ.                           թիվ 02/622182-18
	Առաջարկվել է.

1. Որոշման նախագծի 1-ին կետում ««Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին՝ Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության» բառերը փոխարինել ««Արդարադատության նախարարությանը»` արդարադատության նախարարության հարկադիր կատարումն ապահովող ծառայության» բառերով` նկատի ունենալով ՀՀ կառավարության 2018 թվականի հունիսի 8-ի N 705-Ն և ՀՀ վարչապետի 2018 թվականի հունիսի 11-ի N 704-Լ որոշումների դրույթները:

2. Նախագծի 1-ին և 2-րդ կետում «տնտեսական զարգացման» բառերից առաջ և նախագծի 2-րդ կետում «արդարադատության նախարարի» բառերից առաջ հանել «Հայաստանի Հանրապետության» բառերը` նկատի ունենալով «Կառավարության կառուցվածքի և գործունեության մասին» օրենքի դրույթները:

	Ընդունվել են
	Որոշման նախագծում կատարվել են համապատասխան փոփոխություններ

	ՀՀ ֆինանսների նախարարություն             13.12.2018թ.

թիվ 01/9-3/23106-18
	Որոշման նախագծի լրամշակված տարբերակի վերաբերյալ հայտնում է, որ նախագծի ընդունումը՝ ՀՀ արդարադատության նախարարության հարկադիր կատարումն  ապահովող ծառայությանը ամրացվող տարածքների պահպանման հետ կապված, կառաջացնի ՀՀ պետական բյուջեից տարեկան շուրջ 2.5 մլն դրամի լրացուցիչ միջոցների հատկացման անհրաժեշտություն, որն առաջարկվում է իրականացնել ծառայության պահպանման համար նախատեսված ընդհանուր միջոցների հաշվին:
	ՀՀ տնտեսական զարգացման և ներդրումների նախարարությունն իր  19.12.2018թ. N 01/10441-18 գրությամբ ՀՀ արդարադատության նախարարություն է ներկայացրել ՀՀ ֆինանսների նախարարության առաջարկությունը՝ վերջինիս դիրքորոշումը ստանալու նպատակով, սակայն արդարադատության նախարարությունից դիրքորոշում չի ստացվել, 
	Հարցի կարգավորման նպատակով Որոշման նախագիծը լրացվել է նոր 3-րդ կետով

	ՀՀ անշարժ գույքի կադաստրի կոմիտե 17.12.2018թ.                         թիվ ՍՊ/7492-18

	Որոշման նախագծի լրամշակված տարբերակի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	ՀՀ վիճակագրական կոմիտե 

17.12.2018թ.                         թիվ Ե/1393-18
	Առաջարկվել է Որոշման նախագծում լրացնել 3-րդ կետ՝ հետևյալ բովանդակությամբ.

«3. Սահմանել, որ սույն որոշման 1-ին կետում նշված անշարժ գույքի նկատմամբ գույքային իրավունքների պետական գրանցման ծախսերը ենթակա են իրականացման արդարադատության նախարարության միջոցների հաշվին»:
	Չի ընդունվել, քանի որ Որոշման նախագծում նշված անշարժ գույքը հանդիսանում է Հայաստանի Հանրապետության սեփականություն, որի նկատմամբ իրականացված է պետական գրանցում և այն արդարադատության նախարարությանն ամրացնելիս սեփականատիրոջ փոփոխություն տեղի չի   ունենում:
	

	ՀՀ արդարադատության նախարարություն
24.12.2018թ.                           թիվ 01/14/631300-18
	Որոշման նախագծի լրամշակված տարբերակի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	ՀՀ կադաստրի կոմիտե 21.10.2019թ.                         թիվ 
ՍՊ//8032-2019


	Որոշման նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն
	

	ՀՀ ֆինանսների նախարարություն             22.10.2019թ.

թիվ  
01/8-2/17289-2019

գրություն
	ՀՀ կառավարության որոշման նախագիծը և առաջարկում է նախագծի 3-րդ կետում միջոցներով բառը փոխարինել հարկադիր կատարումն ապահովող ծառայության ընդհանուր միջոցների հաշվին արտահայտությամբ:


	Ընդունվել է
	Փոփոխությունը կատարվել է

	
ՀՀ վիճակագրական կոմիտե
21.10.2019թ.

թիվ  
Ե/1896-19


	Առաջարկություններ չկան:
	Ընդունվել է ի գիտություն
	

	ՀՀ արդարադատության նախարարություն

	        «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման լրամշակված նախագծի վերաբերյալ առաջարկություններ չունենք:


	Ընդունվել է ի գիտություն
	



